
Medi-Cal kev Pab rau Me Nyuam Yaus thiab Tub Hluas Ntxhais Hluas 
KEV PAB KHO CWJ PWM 

(THERAPEUTIC BEHAVIORAL SERVICES) 

Daim ntawv ceeb toom no yog rau cov me nyuam yaus thiab cov tub hluas ntxhais hluas, uas 
muaj hnub nyoog 21 xyoos rov haud, thiab uas muaj Medi-Cal uas duav txhua yam. Daim ntawv 
ceeb toom no kuj yog rau tej tsev neeg, tej neeg saib xyuas los yog tej neeg zov cov me nyuam 
yaus thiab cov tub hluas ntxhais hluas no. 

Medi-Cal ib txoj kev pab kev nyob zoo ntawm lub paj hlwb uas hu ua Kev Pab Kho Cwj Pwm 
(Therapeutic Behavioral Services—TBS) muaj txawm peem lawm los ntawm lub county tej rooj 
tsav xwm saib xyuas kev nyob zoo ntawm lub paj hlwb. Daim ntawv ceeb toom no yuav qhia koj 
txog TBS no. Koj kuj txais tau ntaub ntawv xov xwm ntxiv txog TBS los ntawm koj lub county 
lub rooj tsav xwm saib xyuas kev nyob zoo ntawm lub paj hlwb thaum koj hu ib tug naj npawb 
xov tooj ntawm cov xov tooj uas sau tseg rau ntawm daim ntawv no rau nram kawg. 

Kev Pab Kho Cwj Pwm (TBS) yog dab tsi? 
Kev Pab Kho Cwj Pwm (TBS) yog ib hom kev pab lub paj hlwb nyob zoo uas muaj txawm peem 
rau koj yog hais tias koj muaj teeb meem ntau ntawm kev mob paj hlwb. Koj yuav tsum muaj 
hnub nyoog 21 xyoos rov haud thiab muaj Medi-Cal uas duav txhua yam kom thiaj txais tau Kev 
Pab Kho Cwj Pwm (TBS). 

• Yog hais tias koj nrog koj niam txiv nyob, tus neeg ua hauj lwm rau Kev Pab Kho Cwj 
Pwm (TBS) yuav pab koj kho tau koj tus cwj pwm kom koj thiaj yuav tsis tas mus cuag 
cov neeg uas saib xyuas koj raws li qib siab lawm, xws li ib lub tsev rau me nyuam yaus 
thiab tub hluas ntxhais hluas uas muaj teeb meem ntau ntawm kev mob paj hlwb. 

• Yog hais tias koj twb nyob hauv ib lub tsev rau me nyuam yaus thiab tub hluas ntxhais 
hluas uas muaj teeb meem ntau ntawm kev mob paj hlwb lawm, ib tug neeg uas ua hauj 
lwm rau Kev Pab Kho Cwj Pwm (TBS) yuav pab kho koj tus cwj pwm kom koj thiaj li 
yuav tawm los rau qib qis dua, xws li los rau ib lub tsev niam qhuav txiv qhuav los yog 
rov qab los tsev los nrog koj niam txiv nyob. 

Qhov tshuav ntawm daim ntawv ceeb toom no yuav teb lo lus noog uas koj muaj txog tej yam 
Kev Pab Kho Cwj Pwm (TBS) ua tau rau koj. 

Kev Pab Kho Cwj Pwm (TBS) yuav pab koj thiab koj tsev neeg, koj tus neeg uas saib xyuas los 
yog zov koj kom lawv thiaj li kawm tau tej yam tshiab kom thiaj tswj tau koj tus cwj pwm kom 
tsis txhob ua qhov tsis zoo thiab kom ua tej yam zoo zoo zuj zus mus txog thaum koj ua tau ib 
lub neej zoo raws li koj lub siab xav. Tus neeg ua hauj lwm rau Kev Pab Kho Cwj Pwm (TBS), 
thiab koj tsev neeg, tus neeg uas saib xyuas los yog zov koj, thiab koj yuav sib pab rau ib ntus 
mus txog thaum koj tsis toob kas Kev Pab Kho Cwj Pwm (TBS) lawm. Koj yuav muaj ib lub 
tswv yim ntawm Kev Pab Kho Cwj Pwm (TBS) uas yuav qhia saib koj, koj tsev neeg, koj tus 
neeg uas saib xyuas los yog zov koj, thiab tus neeg uas ua hauj lwm rau Kev Pab Kho Cwj Pwm 
(TBS) yuav ua thaum koj koom Kev Pab Kho Cwj Pwm (TBS), thiab uas yuav qhia hais tias koj 
yuav koom Kev Pab Kho Cwj Pwm (TBS) thaum twg thiab nyob qhov twg. Tus neeg uas ua hauj 
lwm rau Kev Pab Kho Cwj Pwm (TBS) yuav pab tau koj rau ntawm tej qho chaw feem coob uas 

koj yuav tsum muaj ib tug neeg pab koj tswj koj tus cwj pwm phem. Nov suav tej chaw xws li 
vaj tse, tsev niam qhuav txiv qhuav, tsev rau rau me nyuam yaus thiab tub hluas ntxhais hluas, 
tsev kawm ntawv, lub khoos kas saib xyuas koj thaum nruab hnub thiab lwm qhov chaw hauv 
koj koog zej zog. 

Leej twg yuav txais tau Kev Pab Kho Cwj Pwm (TBS)? 
Tej zaum koj yuav txais tau Kev Pab Kho Cwj Pwm (TBS) yog tias koj muaj Medi-Cal uas duav 
txhua yam, thiab yog tias koj muaj hnub nyoog 21 xyoos rov hauv THIAB 

• Muaj teeb meem ntau ntawm kev mob paj hlwb THIAB 

• Nyob hauv ib lub tsev rau me nyuam yaus thiab tub hluas ntxhais hluas uas muaj teeb 
meem ntau ntawm kev mob paj hlwb. [Qee zaum tej lub tsev no yog hu ua Rate 
Classification Level (RCL) 12, 13 los sis 14 tsev rau me nyuam yaus thiab tub hluas 
ntxhais hluas]; LOS SIS 

• Nyob hauv lub xeev ib lub tsev kho mob paj hlwb, ib lub tsev uas yog nai maum (nurse) 
khiav uas muaj txuj ci saib xyuas txoj kev kho kev mob paj hlwb los sis lub Tsev Kho Paj 
Hlwb kom Nyob Zoo (Mental Health Rehabilitation Center) (tej chaw zoo li no kuj muaj 
lub npe hu ua tej koom haum rau tej kab mob paj hlwb los sis IMDs); LOS SIS 

• Twb yuav tsum mus nyob hauv ib lub tsev rau me nyuam yaus thiab tub hluas ntxhais 
hluas (RCL 12, 13 los sis 14), ib lub tsev kho mob paj hlwb los sis IMD; LOS SIS 

• Tau pw tsev kho mob, nyob hauv ob xyoos tas los no, kom thiaj kho tau tej teeb meem 
ntawm kev mob paj hlwb uas yog kam ceev thaum ntawd. 

Puas muaj lwm yam uas yuav tsum muaj kom kuv thiaj li txais tau Kev Pab Kho Cwj Pwm 
(TBS)? 
Muaj mas. Koj kuj yuav tsum txais lwm yam kev pab kho paj hlwb thiab. TBS tsuas ntxiv rau 
lwm yam kev kho paj hlwb. Nws tsis pauv tej no. Vim Kev Pab Kho Cwj Pwm (TBS) yog ib lub 
khoos kas rau ib lub sij hawm luv, tej zaum yuav tsum muaj lwm yam kev pab kho paj hlwb kom 
koj thiaj li tsis rov qab muaj teeb meem tom qab uas koj txoj Kev Pab Kho Cwj Pwm (TBS) twb 
tas lawm. 

Yus txais tsis tau Kev Pab Kho Cwj Pwm (TBS) yog tias tib qho uas koj toob kas Kev Pab Kho 
Cwj Pwm (TBS) yog: 

• Tsuas yog kom pab koj ua raws li ib yam uas lub xam txib koj ua thaum koj lub caij sim 
siab (probation) xwb 

• Tsuas yog kom pov hwm koj tus kheej los yog lwm tus neeg tus kheej xwb 

• Tsuas yog kom koj tsev neeg, tus neeg saib xyuas los yog zov koj, los yog koj tus xib 
hwb qhia ntawv thiaj li tsis tas saib xyuas koj ntau xwb 

• Tsuas yog kom pab kho koj tej cwj pwm uas tsis yog ib feem ntawm koj tej teeb meem 
ntawm kev mob paj hlwb 

Koj txais tsis tau Kev Pab Kho Cwj Pwm (TBS) thaum koj nyob hauv ib lub tsev kho mob paj 
hlwb, ib lub IMD, los yog hauv ib lub qhov taub los yog tsev kaw rau tub hluas ntxhais hluas. 
Tsis kav, yog hais tias koj nyob hauv ib lub tsev kho mob paj hlwb los yog ib lub IMD, tej zaum 
koj yuav ncaim tau lub tsev kho mob paj hlwb los yog IMD ntxov dua, vim koj ntxiv tau Kev 
Pab Kho Cwj Pwm (TBS) rau lwm yam kev pab uas koj txais rau koj txoj kev kho paj hlwb thiab 
li no yuav pab koj rov qab los rau qib qis dua ntawm kev saib xyuas (xws li koj lub tsev, tsev 
niam qhuav txiv qhuav, los yog tsev me nyuam yaus thiab tub hluas ntxhais hluas). 

Kuv yuav ua li cas thiaj li txais tau Kev Pab Kho Cwj Pwm (TBS)? 
Yog hais tais koj xav hais tias koj toob kas Kev Pab Kho Cwj Pwm (TBS), hais kom koj tus kws 
kho mob paj hlwb, koj tus tub tuav xam los yog koj tus neeg uas saib xyuas koj qhov case, yog 
tias koj twb muaj lawm, tiv tauj lub county lub rooj tsav xwm saib xyuas kev nyob zoo ntawm 
lub paj hlwb thiab thov saib lawv puas kam pab koj li no. Koj ib tug neeg ntawm koj tsev neeg, 
koj tus neeg saib xyuas los yog zov koj, koj tus kws kho mob, koj tus kws kho mob paj hlwb, koj 
tus tub tuav xam, los yog koj tus neeg social worker, lawv cov no puav leej muaj cai sawv cev 
rau koj thiab thov kom tau ntaub ntawv xov xwm txog Kev Pab Kho Cwj Pwm (TBS) los yog 
lwm yam kev pab kho paj hlwb uas zoo rau koj. Koj kuj muaj cai hu lub county lub rooj tsav 
xwm saib xyuas kev nyob zoo ntawm lub paj hlwb thiab noog txog Kev Pab Kho Cwj Pwm 
(TBS) thiab. Lub county lub rooj tsav xwm saib xyuas kev nyob zoo ntawm lub paj hlwb cov 
xov tooj nyob rau hauv daim ntawv ceeb toom no rau nram kawg. 

Leej twg yuav txiav txim siab saib kuv toob kas Kev Pab Kho Cwj Pwm (TBS) los tsis toob 
kas thiab saib kuv yuav txais thaum twg thiab qhov twg? 
Lub county lub rooj tsav xwm saib xyuas kev nyob zoo ntawm lub paj hlwb txiav txim saib koj 
puas toob kas kev pab kho paj hlwb, suav Kev Pab Kho Cwj Pwm (TBS) thiab. Feem ntau ib tug 
neeg uas ua hauj lwm rau lub county lub rooj tsav xwm saib xyuas kev nyob zoo ntawm lub paj 
hlwb yuav nrog koj, koj tsev neeg, koj tus neeg saib xyuas los yog zov koj, thiab lwm tus neeg 
uas tseem ceeb hauv koj lub neej tham thiab yuav npaj ib lub tswv yim rau txhua yam kev pab 
kho paj hlwb uas koj toob kas, suav ib lub tswv yim ntawm Kev Pab Kho Cwj Pwm (TBS) thiab 
yog tias koj toob kas Kev Pab Kho Cwj Pwm (TBS). Ua li no, tej zaum yuav siv ob peb txoj kev 
sib ntsib mam li npaj tau zoo. Yog tias koj toob kas Kev Pab Kho Cwj Pwm (TBS) no, yuav 
muaj ib tug neeg uas yuav ua hauj lwm rau koj. 

Kuv lub tswv yim ntawm Kev Pab Kho Cwj Pwm (TBS) yog dab tsi? 
Koj lub tswv yim ntawm Kev Pab Kho Cwj Pwm (TBS) yuav qhia txog tej teeb meem uas koj 
muaj ntawm koj tus cwj pwm uas yuav tsum hloov thiab saib tus neeg ua hauj lwm rau Kev Pab 
Kho Cwj Pwm (TBS), koj, thiab qee zaum koj tsev neeg los yog tus neeg saib xyuas los yog zov 
koj yuav ua thaum muaj txoj Kev Pab Kho Cwj Pwm (TBS) no. Lub tswv yim ntawm Kev Pab 
Kho Cwj Pwm (TBS) yuav qhia saib tus neeg ua hauj lwm rau Kev Pab Kho Cwj Pwm (TBS) 
yuav ua hauj lwm pes tsawg teev hauv ib hnub thiab pes tsawg hnub hauv ib lub lis piam nrog 
koj thiab koj tsev neeg, los yog koj tus neeg saib xyuas los yog zov koj. Tej teev hauv lub tswv 
yim ntawm Kev Pab Kho Cwj Pwm (TBS) no, tej zaum yuav muaj rau thaum nruab hnub, thaum 
kaj ntug, thaum tsaus ntuj los yog thaum hmo ntuj huv tib si. Tej hnub hauv lub tswv yim ntawm 
Kev Pab Kho Cwj Pwm (TBS) no, tej zaum yuav yog thaum hnub vas xaum vas thiv los yog 

thaum hnub Monday mus txog hnub Friday thiab. Lub tswv yim ntawm Kev Pab Kho Cwj Pwm 
(TBS) yuav qhia hais tias koj yuav txais Kev Pab Kho Cwj Pwm (TBS) ntev li cas. Lub tswv yim 
ntawm Kev Pab Kho Cwj Pwm (TBS) no, lawv yuav rov qab tshab lub tswv yim no raws caij 
raws nyoog saib nws puas ntxim ua lawm. Yog tias txoj kev tshab no qhia hais tias koj ua tau 
zoo dua tiam sis koj tseem toob kas sij hawm ntxiv, tej zaum koj yuav txais tau Kev Pab Kho 
Cwj Pwm (TBS) ntev zog. 

Tsam lub county lub rooj tsav xwm saib xyuas kev nyob zoo ntawm lub paj hlwb tsis pom 
zoo rau koj txais Kev Pab Kho Cwj Pwm (TBS), tiam sis koj, thiab koj tsev neeg los yog 
cov neeg saib xyuas koj tsis yib qhov ntawd ne? 
Yog hais tias lub county lub rooj tsav xwm saib xyuas kev nyob zoo ntawm lub paj hlwb tsis 
pom zoo rau koj txais Kev Pab Kho Cwj Pwm (TBS) tiam sis koj, thiab koj tsev neeg los yog 
cov neeg saib xyuas koj tsis yib qhov ntawd, koj qhia tau lub county lub rooj tsav xwm saib 
xyuas kev nyob zoo ntawm lub plaj hlwb hais tias koj tsis txaus siab rau lawv txoj kev txiav txim 
siab los tau. Cia li hu lub county lub rooj tsav xwm saib xyuas kev nyob zoo ntawm lub paj hlwb 
tus xov tooj hu dawb kom thiaj nrog ib tug neeg saib xyuas tej kev yws yws kom thiaj li tau xov 
xwm thiab kev pab ntxiv. Cov xov tooj uas hais no nyob rau ntawm daim ntawv no rau nram 
kawg. Koj kuj muaj cai hu mus ntsib lub county tus neeg sawv cev rau cov neeg mob los yog lub 
Xeev lub Hoob Kas ntawm tus Neeg Saib Xyuas kev Nyob Zoo ntawm lub Paj Hlwb (State 
Mental Health Ombudsman Office) nyob ntawm 1-800-896-4042 los yog TYY 1-800-896-2512. 

Koj thiab koj tsev neeg los yog cov neeg uas saib xyuas koj thov tau kom lub Xeev Mloog koj 
Rooj Plaub es tsis tas qhia koj tej kev tsis txaus siab rau lub county los tau los yog koj thov tau 
txoj kev mloog plaub no thaum tib lub sij hawm uas koj qhia lub county lub rooj tsav xwm saib 
xyuas kev nyob zoo ntawm lub paj hlwb txog koj txoj kev tsis txaus siab los tau thiab. Hu xov 
tooj rau 1-800-952-5253, xa fax mus rau 916-229-4110, los yog sau ntawv mus rau State 
Department of Social Services/State Hearings Division, P.O. Box 944243, Mall Station 19-37, 
Sacramento, CA 94244-2430. Koj yuav tsum thov lub Xeev mloog koj rooj plaub nyob hauv 90 
hnub tom qab uas koj kawm hais tias lub county lub rooj tsav xwm saib xyuas kev nyob zoo 
ntawm lub paj hlwb tau txiav txim siab hais tias koj txais tsis tau Kev Pab Kho Cwj Pwm (TBS). 

COV COUNTY TEJ ROOJ TSAV XWM SAIB XYUAS KEV NYOB ZOO NTAWM LUB PAJ HLWB—Xov Too
Hmong

Lus Cim: Rau Yuba County: Saib Sutler-Yuba Bi-County; Rau Sierra County: Saib Placer County 
 

Alameda County 
1-800-491-9099 

Kern County 
1-800-991-5272 

Nevada County 
1-888-801-1437 

Alpine County 
1-800-486-2163 

Kings County 
1-800-655-2553 

Orange County 
1-800-723-8641 

Amador County 
1-888-310-6555 

Lake County 
1-800-900-2075 

Placer County ((kuj ua hauj lwm 
pab Sierra County thiab): 1-888-
886-5401 

Butte County 
1-800-334-6622 

Lassen County 
1-888-289-5004 

Plumas County 
1-800-757-7898 

Calaveras County 
1-800-499-3030 

Los Angeles County 
1-800-854-7771 

Riverside County 
1-800-706-7500 

Colusa County 
Teev ua hauj lwm: 1-888-793-6580 
Teev tsaus ntuj: 1-800-700-3577 

Madera County 
1-888-275-9779 

Sacramento County 
1-888-881-4881 

Contra Costa County 
1-888-678-7277 

Marin County 
1-888-818-1115 

San Benito County 
1-888-636-4020 

Del Norte County 
1-888-446-4408 

Mariposa County 
1-800-549-6741 

San Bernardino County 
1-888-743-1478 

El Dorado County 
1-800-929-1955 

Mendocino County 
1-800-575-4357 

San Diego County 
1-800-479-3339 

Fresno County 
1-800-654-3937 

Merced County 
1-888-334-0163 

San Francisco County 
1-888-246-3333 

Glenn County 
Teev ua hauj lwm: 1-800-500-6582 
Teev tsaus ntuj: 1-888-624-5820 

Modoc County 
1-888-700-3577 

San Joaquin County 
1-888-468-9370 

Humboldt County 
1-888-849-5728 

Mono County 
Teev ua hauj lwm: 1-800-687-1101 
Teev tsaus ntuj: 1-800-700-3577 

San Luis Obispo County 
1-800-838-1381 

Imperial County 
1-800-817-5292 

Monterey County 
1-888-258-6029 

San Mateo County 
1-800-686-0101 

Inyo County 
1-800-841-5011 

Napa County 
1-800-648-8650 

Santa Barbara County 
1-888-868-1649 

Santa Clara County 
1-800-704-0900 
Santa Cruz County 
1-800-952-2335 
Shasta County 
1-888-385-5201 

Siskiyou County 
1-800-842-8979 
Solano County 
1-800-547-0495 
Sonoma County 
1-800-870-8786 

Stanislau County 
1-888-376-6246 
Sutter-Yuba Bi-County 
1-888-923-3800 
Tehama County 
1-800-240-3208 
Trinity County 
1-888-624-5820 
Tulare County 
1-800-320-1616 

Tuolomne County 
1-800-630-1130 

Ventura County 
1-800-671-0887 
Yolo County 
1-888-965-6647 

